
Annotation: In the anthropogenic area of the city of Termiz The distribution, meeting 

Hayvonot olamida ksilofag hasharotlar birinchi darajali yog’och zararkunandalari hisoblanib, 

asosan yog’och materiallari bilan oziqlanadi. Ularning hazm qilish tizimida maxsus fermentlar 

bo’lib, ularning hazm jarayoni o’ziga xos sharoitda, simbiont mikroorganizmlar ishtirokida amalga 

oshiriladi.  

Markaziy Osiyoda ksilofag hasharotlarning ekologik muhitlarda (abiotik va biotik) tarqalishi, 

asosan tog’ o’rmonlarida daraxt o’simliklarini jiddiy zararlashi Синадский Ю.В.( 1964) ishlarida 

chuqur o’rganilgan. 

O’zbekiston sharoitida ksilofag-hasharotlarning morfologiyasi, biologiyasi, ekologiyasi va umumiy 

oziqlanish xususiyatlari bo’yicha (Lebedeva N.I., va boshqalar 2014.) tadqiqot ishlari olib borilgan. 

Yog’och-taxta konstruksiyalari va buyumlarida ko’pchilik ksilofaglar uchun noqulay sharoit 

tug’iladi, jumladan qo’ng’izlar, faqat ularning bir qismigina nihoyatda kam suvli oziqalarni iste’mol 

qiladi. Tuproq bilan bog’lanmagan, doimiy gigroskopik namlik darajasidan past bo’lgan yog’och-

taxta konstruktsiyasi va buyumlarida faqat bir qancha guruh qo’ng’izlarigina: ayrim mo’ylovdor 

qo’ng’izlar, parmalovchilar, yog’och-taxta kemiruvchilar mo’ynali turlarigina rivojlana oladi. 

Ksilofag hasharotlar biologiyasi, ekologiyasi, zarari hamda tarqalishi bo’yicha 2022-2024 yillar 

mobaynida Termiz shaxri antropogen hududlarida, aholi turar joy binolari va inshootlar, madaniy va 

tarixiy obidalar, qurigan daraxtlarlar (chirigan daraxtlar, shoxlar, to’nkalar) ni statsionar va 

marshrut usulidan foydalanib, yog’ochning zararlanishini aniqlash va ksilofag hasharotlarni to’plash 

maqsadida ularning eng aktiv faolligi namoyon bo’lgan mart oylarida turar-joy va tabiiy joylarda 

tekshirish ishlari olib borildi. Tadqiqot davomida ksilofag hasharotlar bilan zararlangan 

(qo’ng’izlar, termitlar) qurilish materiallari, yog’och mahsulotlari, yog’och-taxtalar, zararlangan, 

singan va kesilgan daraxtlar tekshirildi. 

Yig’ish vaqtida ksilofag hasharotlarni yelim setka, plyonka, ip to’plami va narvonlardan 

foydalanildi. [4] 

Namuna sifatida yig’ilgan Shaxar mo’ylovdorlari plastmassa idishlarga solinib, har bir namunaga 

sanasi va joyi ko’rsatilgan yorliq yopishtirildi. Zararlagan yog’och polietilen paketga solinib 

yog’och namunalariga ham yorliq yopishtirildi.  

Tadqiqot davomida umumiy qabul qilingan entomologik va ekologik (2000; Toskina, Provorova, 

2007 va boshkalar.) dala va laboratoriya metodlaridan foydalanildi va xar bir zararlanish va uning 

xususiyati yozib borildi, raqamli fotokamerada fotosuratlar olindi va I.N. Toskina va I.P.Provorova 

(2007) ishlanmalari asosida, shuningdek o’zimiz tomondan ishlab chiqilgan "yog’ochning 

zararlanish namunasi" kartochkasi to’ldirib borildi. 

Ksilofag - hashoratlarni yig’ish bilan bir qatorda ularning populyatsion ekologiyasi xususiyatlari 

ham ya’ni biotopning ekologik holati (ob havo, xonaning mikroklimati - harorat, yorug’lik, issiqlik, 

shamol, namlik, mikozlarning mavjudligi va xokazo), uning joylashishi, relefi, geografik 

strukturasi, tuproq va o’simlik qoplami, hayvonot olami, suv manbai mavjudligi kabi belgilar yozib 

borildi. 

Mo’ylovdor qo’ng’izlar orasida qora uy mo’ylovdor qo’ng’izi - Hylotrupes bajulus, shahar 

mo’ylovdori-Aeolesthes sarta (Sols.) singari turlar tipik o’rmonda hayot kechiruvchi yog’och-taxta 

bino hamda mebellarda yashashga moslashgan sinantroplar orasida qandaydir oraliq zvenoni tashkil 

qiladilar. Bundan tashqari ayrim tik daraxtlar hamda yangi xodalarni (yog’och) ham egallaydi. 

Yog’och-taxta kontruktsiyalar doimiy yoki vaqti-vaqti bilan namlanib turilganda ham ularga 

bunday qo’ng’izlar o’tishi mumkin. Lichinkalari zararlangan materiallar orqali uylarga ham o’tib u 

yerda rivojlanishni yakunlashi mumkin. Haqiqiy quruq yog’och-taxta bilan oziqlanuvchi lichinkalar 

nam tanqisligiga shunchalik moslanganlarki yog’ochni uzoq vaqt davomida namlatib turilishi ular 

uchun noqulay hisoblanadi. Bu guruhdan eng xavflilari parmalovchilardir.  

Shahar mo’ylovdorining kechasi faol harakatlanishi, ya’ni chiroq yorig’iga uchib kelishi, kunduzi 

esa yog’och qobiqlarining tagiga, qo’ng’iz qurtlarining eski yo’laklariga joylashib bekinishi 

aniqlangan. Qo’ng’izlarning juftlashish holati kechasi chiroq yorig’ida uchgan vaqtida bo’lib, 

so’ngra urg’ochilari daraxt qobiqlariga va zararlangan yog’ochning eski qo’ng’iz qurti yo’llariga 

tuxum qo’yishlari kuzatiladi(Prutenskiy D.I. 1960. Prosvirov A.S. 2014.). 

Tadqiqotlarmiz orqali shuni aniqladikki, Termiz shaxri hududida ksilofag hasharotlar keng 

tarqalgan bo’lib, keyingi yillarda aholi xonadonlariga va xalq xo’jaligi binolariga katta zarar 

yetkazmoqda. Kuzatuvlarimizga ko’ra ksilofag hasharotlar Termiz shaxrida 13 ta mahallani 

zararlagani aniqlandi. Ksilofag hasharotlar ayniqsa, ,,Xalqobod” qishloq fuqorolar yig’ini, ,,Orolli” 

mahallasi, ,,Kokildor ota”, “Nurli diyor”, “Namuna”, ‘Uchqizil”, “Chegara” mahalla fuqorolar 

yig’inidagi minglab xonadonlar, korxona, maktab, bolalar muassalari, kasalxona, molxona, 

omborxona, tabiiy muhitlarda uchrashi aniqlandi. 

Termiz hududi sharoitida ksilofag-hasharotlar ayrim hududlarda ajratilib o’rganilmagan va ularga 

qarshi lokal kurash choralari ishlab chiqilmagan. Shu sababli, Termiz shaxri sharoitida ksilofag-

hasharotlarning tur tarkibini aniqlash, taksonomik tahlil etish, zararkunanda dominant turlarining 

monitoringini olib borish muhim ilmiy-amaliy ahamiyat kasb etadi. 

